
14 ) ο ε ο
Durlaci placida morte defuncta . Extant beatae hujus matronae in -
gentia in civitatem Durlacenſem ejusque Eegeſiam merita . Sed
multum quoque ei gratiae debere ſe fatetur Gymnaſium noſtrum ,
oui trecentos triginta tres florenos teſtamento donavit .

Nec praetereundi ſilentio , qui , ut agricolarum et ruſticorum
mores emollirentur , animique ad vitam chriſtiano homine dignam
liberalius informarentur , iis , qui ſcholis ruri praeſunt , optime pro -
ſpexerunt .

Qua in re , ut in permultis aliis , venerationem perpetuam ac

gratiam meretur memoria Perilluſtris quondam CONRADI DIE -
TEKRICI STADELMANNI , qui Sereniſſimae Domui Bada - Dur -
Iacenſi per longam annorum ſeriem a cohſiliis ſanctioribus fuit , vir

antiqua virtute ac fide , miranda mentis aequabilitate , ſingulari pru -
dentia , integritate , veritatis ſtudio , atque in ipſa morte , quam
A. MDCCXILIV . obiit , conſtantia . Vt publico ſemper bono
ac commodo ſtuduit : ita , quam aerumnoſam , quam famelicam
vitam vivant multi , qui in erudienda agreſtium hominum

juventute deſudant , quantopere ſaepe inter moleſtiſſimos pul -
verulentae ſcholae labores fame , ſiti , inopia conflictentur , humane
ac pie recordatus , bis mille florenos teſtamento legavit , quorum
uſura duorum ludi magiſtrorum ſalarium gracile atque exiguum
quotannis augendum . Fruuntur hodie beneficentia illa vici Prae -

fecturae Durlacenſis Aua et Wolfartsweilera . Vtinam plures exi -

ſtant , qui tali liberalitate , ſummorum virorum perſonis digniſſima ,
ſe patriae noſtrae commendent . Non tamen omnino deſunt.

